
Anlaşma Memorandumunun imza-
lanması ilə bağlı Azərbaycan Prezidenti 
İlham Əliyevlə Türkmənistan Prezi-
denti Qurbanqulu Berdiməhəmmədov 
arasında videokonfrans formatında 
keçirilən görüşdə dövlətimizin başçısı 
memorandumun əhəmiyyətini qeyd 
edərkən onu tarixi sənəd adlandırdı: 
“Çünki Azərbaycan və Türkmənistan ilk 
dəfə olaraq, Xəzər dənizindəki yatağın 
mənimsənilməsi üzrə birgə işə baş-
layır və bu yataq, həmin yataqdakı iş 
ölkələrimizi və xalqlarımızı daha da 
yaxınlaşdıracaq, həm Türkmənistan, 
həm də Azərbaycan xalqlarına xeyir 
gətirəcək”.  

Anlaşma Memorandumu-
nun strateji istiqamətdə – enerji 
sahəsində Türkmənistan-Azərbaycan 
tərəfdaşlığında prinsipcə yeni mərhələ 
açdığını qeyd edən Prezident Qurban-
qulu Berdiməhəmmədov 2020-ci ilin 
mart ayında Bakıya rəsmi səfəri zamanı 
Azərbaycan Prezidenti ilə birgə Xəzər 
dənizində energetika sahəsində ikitərəfli 
əməkdaşlıq imkanlarını ətraflı müzakirə 
və təhlil etdiklərini xatırladaraq deyib: 
“Nəticədə Xəzərdə iri karbohidrogen 
resursları yataqlarından birində birgə iş 
barədə razılaşma əldə edildi. Həm də 
vurğulandı ki, həmin fəaliyyətin əsas 
prinsipləri həmrəylik, qarşılıqlı hörmət 
və dəstək olacaq. Buna görə də həmin 
yatağı “Dostluq” adlandırmaq barədə 
bizim ümumi qərarımız dərin rəmzi 
məna daşıyır. Şübhə yoxdur ki, yuxarıda 
qeyd etdiyim razılaşmalar, qəbul olun-
muş qərarlar bizim münasibətlərimizin, 
dövlətlərimizin tarixinə həqiqi meh-
riban qonşuluğun, məsuliyyətin və 
uzaqgörənliyin, hüquq bərabərliyinin 
və bir-birinin mənafelərini nəzərə 

almağın parlaq nümunəsi kimi daxil 
olacaq. Onlar, əlbəttə, Türkmənistan 
və Azərbaycan xalqları, həmçinin bizim 
dövlətlərimiz arasında dostluğu və qar-
daşlığı daha da möhkəmlədəcək”.

“Dostluq” yatağına dair memorandu-
mun imzalanması Azərbaycanın hazırkı 
strategiyasında əsas prioritet istiqamət 
kimi müəyyənləşdirdiyi neft hasilatının 
nisbətən stabil saxlanılması, lakin təbii 
qaz istehsalının maksimum artırılma-
sı planları ilə üst-üstə düşür. Belə ki, 
ölkəmizdəki neft yataqlarının əksəriyyəti 
uzun illərdir istismar olunur. Təbii olaraq 
həmin yataqların neftverimliliyi aşağı dü-
şür. “Azəri-Çıraq-Günəşli” yataqlarında 
da hazırda hasilatın təbii yolla müəyyən 
qədər azalması müşahidə edilir. Bu ba-
xımdan, “Dostluq” yatağı Azərbaycanın 
neft hasilatını stabil saxlamasına və bir 
qədər artırmasına imkan yaradacaq.

Həmçinin yataqda Türkmənistanın 
payına düşəcək neftin Bakı-Tbilisi-Cey-
han (BTC) boru kəməri vasitəsilə dünya 
bazarlarına çıxarılması imkanı yaranır. 
Bu da BTC-nin rentabelliyinin artması, 
Azərbaycana əlavə tranzit gəlirlərin daxil 
olması deməkdir.

Yatağın qaz resursları nəzərə 
alındıqda isə burada hasil olunacaq 
təbii qazın Cənub Qaz Dəhlizi vasitəsilə 

nəqlinə imkan yarana bilər ki, bu da 
öz növbəsində, Azərbaycanın təbii 
qaz gəlirlərinin artmasına, layihənin 
effektivliyinə öz töhfəsini verəcək. Digər 
tərəfdən, Azərbaycan və Türkmənistan 
arasında imzalanan bu memorandum 
gələcəkdə yeni əməkdaşlıq əlaqələrinin 
qurulması üçün də əhəmiyyətlidir.

“Dostluq” yatağı Azərbaycanın neft 
hasilatını artırmasına da əlverişli imkan 
yaradacaq. Milli Məclisin deputatı Vüqar 
Bayramov bununla bağlı dedi:

–Yanvarın 21-də Azərbaycanla 
Türkmənistan arasında Xəzər dənizində 
“Dostluq” yatağının karbohidrogen 
resurslarının birgə kəşfiyyatı, işlənilməsi 
və mənimsənilməsi haqqında Anlaşma 
Memorandumu”nun imzalanması tarixi 
hadisə olmaqla yanaşı, eyni zamanda, 
hər iki ölkənin dövlət gəlirlərinin artması-
na gətirib çıxaracaq.

Sözügedən yataqda kəşfiyyat 
işlərinə ötən əsrin 80-ci illərində start 
verilsə də, sonradan iki ölkə arasında 
yatağın işlənməsi barədə müzakirələrə 
başlanılıb. İlkin qiymətləndirmələrə 
görə, yataqda 100 milyon ton neft, 
30 milyard kubmetr mavi qaz var. Bu 
isə “Dostluq”da kifayət qədər böyük 
enerji resurslarının olmasından xəbər 
verir. Bununla yanaşı, yeni kəşfiyyat 
işlərindən sonra bu ehtiyatların həcminin 
daha da çox olacağı gözləniləndir. 
Deməli, yataqdakı resurslar hər iki 
ölkənin valyuta gəlirlərinə əhəmiyyətli 
şəkildə töhfə verəcək.

V. BAYRAMOV “Xalq qəzeti”

Avropanın qaz təchizatının 
şaxələndirilməsinə xüsusi səy göstərən 
Amerika Birləşmiş Ştatları da belə nəhəng 
layihələrin əsas dəstəkçilərindən biri kimi 
çıxış etmişdir. Çünki ABŞ yaxın müttəfiqi 
olan Avropa Birliyinin enerji və ilk növbədə, 
qaz təchizatında hər hansı bir ölkənin 
dominantlıq etməsinin əleyhinədir. Çünki 
enerji təchizatında bir dövlətin dominantlıq 
etməsi istənilən vaxt iqtisadi əməkdaşlığı 
siyasi münasibətlər müstəvisinə daşımağa 
imkanı verir. 

Son onilliklər ərzində isə Avropanın 
enerji təchizatında beynəlxalq siyasi 
müstəvidə baş verən olaylar səbəbindən 
dəfələrlə yaranmış anoloji hadisələr 
bölgənin enerji təchizatına Qərbin ba-
xışlarını kökündən dəyişdirdi. Bu gün 
Azərbaycan qazı artıq Avropanın bir neçə 
ölkəsinin enerji təchizatında öz sözünü 
deyir. Gələcək perspektivlər isə yetərincə 
böyükdür. 

Azərbaycan və Türkmənistan artıq 
illərdir ki, enerji resurslarından istifadə 
sahəsində əməkdaşlığın genişləndirilməsi 
üçün səylər göstərirlər. Son bir neçə ildə 
hər iki ölkənin prezidentləri səviyyəsində 
keçirilən görüşlərdə bu məsələlərin 
müzakirəsi, sonda bu ilin yanvar ayının 
21-də Azərbaycan Respublikası Hökuməti 
ilə Türkmənistan Hökuməti arasında Xəzər 
dənizində “Dostluq” yatağının karbo-
hidrogen resurslarının birgə kəşfiyyatı, 
işlənilməsi və mənimsənilməsi haqqında 

Anlaşma Memorandumu”nun imzalanması 
ilə nəticələndi.

Müstəqillik dövründə Azərbaycan 
və Türkmənistan tərəfindən enerji re-
surslarının ixracının şaxələndirilməsi 
istiqamətində böyük işlər görülüb. Lakin 
hər iki ölkənin rəhbərliyi bu sahədə imkan-
ların daha geniş olduğunun fərqindədirlər. 
Bu baxımdan, Xəzər dənizində “Dost-
luq” yatağının karbohidrogen resurs-
larının birgə kəşfiyyatı, işlənilməsi və 
mənimsənilməsi haqqında Anlaşma Me-
morandumu” Azərbaycan və Türkmənistan 
arasında enerji resurslarının hasilatı, eyni 
zamanda,  istifadə olunması sahəsində 
böyük bir əməkdaşlığın təməl daşıdır. 

Burada bir məqama da diqqət yetirmək 
istərdim. Belə ki, Türkmənistan qaz 
ehtiyatlarının həcminə görə dünyanın 
beş ölkəsindən biridir. Deməli, artıq əsası 
qoyulan belə uğurlu bir əməkdaşlıqla 
gələcəkdə bu qazın böyük bir hissəsinin 

Azərbaycan üzərindən Qərb istiqamətində 
ixrac olunması imkanları daha da ar-
tır. Bu imkanları gerçəkləşdirə biləcək 
başlıca şərtlərdən biri 2018-ci ilin avqust 
ayında, məhz Xəzəryanı beş ölkənin 
prezidentləri tərəfindən “Xəzər dənizinin 
hüquqi statusu haqında Konvensiya” ilə 
qoyulub. Bu sənədin 14-cü bəndində 
göstərilir ki, Xəzəryanı ölkələr tərəfindən 
Xəzər dənizinin dibi ilə sualtı kabellər və 
boru kəmərləri çəkilə bilər. Bu zaman boru 
xətlərini reallaşdıran tərəflər, ilk növbədə, 
Xəzər dənizinin dəniz ətrafı mühitinin 
mühafizəsi haqqında Çərçivə Konven-
siyasının və tərəfi olduqları beynəlxalq 
müqavilələrdə müəyyən edilmiş ekoloji 
tələb və standartları gözləməlidirlər. 

Beləliklə, Azərbaycanla Türkmənistan 
arasında yanvar ayının 21-də imzalanan 
Xəzər dənizində “Dostluq” yatağının kar-
bohidrogen resurslarının birgə kəşfiyyatı, 
işlənilməsi və mənimsənilməsi haqqında 
Anlaşma Memorandumu” Xəzərin böyük 
karbohidrogen yataqlarının Avropaya çat-
dırılması kimi mühüm bir məsələnin həlli 
istiqamətində əhəmiyyətli addım hesab 
edilməlidir. Azərbaycan isə bu yatağın 
istismarından əldə edəcəyi mənfəətlə ya-
naşı, eyni zamanda, iqtisadiyyatının qeyri-
neft sektorunun əhəmiyyətli bir istiqaməti 
olan tranzit yükdaşımalar sahəsində də 
yeni uğurlar qazanmış olacaqdır. 

Fikrət YUSİFOV,  
iqtisad elmləri doktoru, professor

Azərbaycan-Türkmənistan 
münasibətlərində yeni səhifə

“Dostluq” yatağı əməkdaşlıq 
perspektivlərini artırır

Yanvarın 21-də Aşqabadda “Azərbaycan Respublikası Hökuməti 
ilə Türkmənistan Hökuməti arasında Xəzər dənizində “Dost-
luq” yatağının karbohidrogen resurslarının birgə kəşfiyyatı, 

işlənməsi və mənimsənilməsi haqqında Anlaşma Memorandumu” 
imzalandı. Bununla da Azərbaycanın neft-qaz sənayesi yeni inkişaf  
mərhələsinə daxil oldu. 

X əzər dənizinin mövcud enerji ehtiyatlarından istifadənin səmərəliliyini 
artırmaq son onilliklər ərzində hövzə ölkələrinin maraq dairəsində 
olan ən mühüm məsələlərdən biridir. Bu sırada Xəzəryanı dövlətlərin 

karbohidrogen ehtiyatlarının mənimsənilməsi və bu məhsulların əhəmiyyətli 
bir hissəsinin səmərəli yollarla ixracı olduqca mühüm əhəmiyyət daşıyır. 
Bu önəmi şərtləndirən əsas tələblərdən biri də enerji resursları ətrafında 
aparılan siyasi oyunların miqyasının getdikcə genişlənməsidir. Belə ki, heç 
bir hasilatçı ölkə ixrac etdiyi enerji resurslarının taleyinin siyasi motivlərə 
bağlanmasını istəmir və bu səbəbdən də Xəzəryanı ölkələr, ilk növbədə, 
bu hövzənin böyük karbohidrogen yataqlarına sahib olan Azərbaycan və 
Türkmənistan enerji  resurslarının ixracını şaxələndirmək üçün səylərini 
əsirgəmirlər. Başqa bir məsələ isə Xəzərin karbohidrogen ehtiyatlarının 
istifadəsində Qərbin maraqlarının dayanmasıdır. Qərb artıq uzun illərdir 
ki, Xəzər hövzəsinin enerji resurslarının Avropaya çatdırılmasının yollarını 
arayır.   Elə bu səbəbdəndir ki, Bakı-Tbilisi-Ceyhan boru kəməri və bu il artıq 
son seqmentinin də istifadəyə verildiyi Cənub Qaz Dəhlizi layihələri qoca 
qitənin bütün dövlətlərinin dəstəyini qazana bilmişdir. 

İqtisadi zonaların dinamik inkişafı 
üçün əlverişli şərait yaradılır

Sərəncama əsasən, Neftçala, 
Masallı, Hacıqabul, Sabirabad sənaye 
məhəllələri və Mingəçevir, Qaradağ,   
Pirallahı sənaye parkları İqtisadiyyat 
Nazirliyinin tabeliyindəki İqtisadi Zo-
naların İnkişafı Agentliyinin tabeliyinə 
verilib.

Qeyd edək ki, İqtisadi Zonaların 
İnkişafı Agentliyi sənaye parklarının 
(Balaxanı Sənaye Parkı istisna olmaq-
la), sənaye məhəllələrinin (Naxçıvan 
Muxtar Respublikasında yaradılan 
sənaye məhəllələri istisna olmaqla) 
və aqroparkların fəaliyyətinin təşkili, 
onların idarə olunması və inkişafı 
ilə bağlı tədbirlər hazırlayan, həyata 
keçirilməsini reallaşdıran, o cümlədən, 
bu istiqamətdə göstərilən dövlət 
dəstəyi tədbirlərində iştirak edən pub-
lik hüquqi şəxsdir. 

“Sumqayıt Kimya Sənaye Parkı” 
Məhdud Məsuliyyətli Cəmiyyətinin ba-
lansındakı əmlak agentliyin balansına 
veriləcək. “Sumqayıt Kimya Sənaye 
Parkı” MMC isə öz fəaliyyətini davam 
etdirəcək.

Xatırladaq ki, İqtisadiyyat Nazir-
liyinin tabeliyində İqtisadi Zonaların 
İnkişafı Agentliyinin yaradılması 
ölkədəki mövcud sənaye parkları, 
sənaye məhəllələri və aqropark-
lar sahəsində idarəetməni, habelə 
nəzarət mexanizmlərini daha da 
təkmilləşdirmək, bu sahədə həyata 
keçirilən tədbirlərin səmərəliliyini 
artırmaq, daha sıx koordinasiyanı, 
həmçinin  sistemliliyi təmin etmək 
məqsədi daşıyır.   

Qabaqcıl korporativ idarəetmə 
standartlarına müvafiq olaraq, agent-
liyin müvafiq dövlət qurumlarının 
nümayəndələrindən ibarət Müşahidə 
Şurası və İdarə Heyəti formalaşdırıla-
caq.

Fərmanla bu iqtisadi subyektlərin 
fəaliyyətinin qiymətləndirilməsi və 
onların səmərəliliyinin artırılması 
barədə təkliflərin hazırlanması da 
nəzərdə tutulub. Sənaye parkları, 
sənaye məhəllələri və aqroparkların 
işinin səmərəli, yeni tənzimləyici və 
idarəetmə çərçivəsində təşkili ölkəyə 
sərmayə axını, ixracın genişlənməsi 
və iş yerlərinin yaradılması prosesini 
sürətləndirəcək. Bununla bərabər 
4-cü sənaye inqilabının texnologiya-
larının ölkəyə transfer edilməsini də 
şərtləndirəcək.  

Yeri gəlmişkən, bio, fiziki və 
rəqəmsal texnologiyaların tətbiqində 
yeni yaradılan agentlik və formalaş-
mış qanunvericilik bazası mühüm 
rol oynayacaq. Bu zaman parkların 

ərazisində 10 il ərzində korporativ 
vergi üzrə 50 faiz güzəşt, idxal olunan 
avadanlıqlara, texnoloji vasitələrə görə 
ƏDV-dən, idxal olunan avadanlıqla-
ra, texnoloji vasitələrə görə gömrük 
rüsumu, həmçinin torpaq və mülkiyyət 
vergisindən azad olunma kimi stimul-
laşdırma məsələləri diqqətdə saxlanı-
lacaq. 

Bu dəstək güzəştlərinin nəticəsidir 
ki, indiyədək respublikamızda fəaliyyət 
göstərən sənaye parklarına 3,5 mil-
yard ABŞ dolları məbləğində  investisi-
ya yatırılıb, 3,3 milyard manatlıq satış 
həyata keçirilib və 25 faiz məhsul ixrac 
olunub.

Xatırladaq ki, bu müəssisələrin 
yerləşdiyi Sumqayıt Kimya Sənaye 
Parkı Azərbaycanın ilk və Cənubi 
Qafqazın ən böyük sənaye parkı-
dır. Burada qeydiyyata alınmış 24 
rezidentdən 15-i artıq fəaliyyətinə 
başlayıb. Sənaye parkı məhsul isteh-
salı və ixracı istiqamətində uğurlarını 
getdikcə artırır. Keçən il parkda 1,1 
milyard manatlıq, yəni ondan əvvəlki 
illə müqayisədə 37 faiz çox məhsul 
istehsal edilib. İxrac isə 2019-cu ilə 
nisbətən 18 faiz artıb. Bu da onu 
göstərir ki, hazırkı dövrdə sənaye 
parkları və məhəllələri, aqropark-

lar kimi mütərəqqi mexanizmlər 
ixracyönümlü məhsulların istehsa-
lının genişləndirilməsinə, neft-qaz 
amilindən asılılığın daha da azaldıl-
masına, innovativ və yüksək texnolo-
giyalara əsaslanan rəqabətqabiliyyətli 
sənayenin inkişafına və əhalinin 
istehsal sahəsində məşğulluğunun 
artırılmasına böyük dəstək verir.

Azərbaycan Prezidenti İlham 
Əliyev yanvarın 18-də Sumqayıt 
Kimya Sənaye Parkında “Azərsulfat” 
MMC-nin sulfat turşusu istehsa-
lı, “Glassica” QSC-nin şüşə tara 
məhsullarının istehsalı zavodlarının 
təməlqoyma, “Azerfloat” QSC-nin 
termoformasiya metodu ilə vərəqə 
şüşə istehsalı müəssisəsinin açılışı 
mərasimlərindən sonra Azərbaycan 
Televiziyasına verdiyi müsahibədə 
sözügedən sənaye parkı haqqın-
da deyib: “Sovet vaxtında burada 
tikilmiş çoxsaylı müəssisələr istismar 
müddətini başa vurmuşdu, sıradan 
çıxmışdı və ekoloji vəziyyətə çox mənfi 
təsir göstərirdi. O müəssisələr söküldü 
və mənim göstərişimlə 10 il bundan 
əvvəl onların ərazisində 500 hektar 
sahəni əhatə edən Sumqayıt Kim-
ya Sənaye Parkı yaradılmışdır. Son 
illər ərzində bu sənaye parkı o qədər 

böyüdü və genişləndi ki, artıq göstəriş 
verildi, əlavə torpaq sahələri tapılsın 
və bu istiqamətdə işlər aparılır”.

Dövlətimizin başçısı tərəfindən 
Sumqayıt Kimya Sənaye Parkına belə 
bir əhəmiyyət verilməsi ölkəmizdə 
sənayeləşmənin, eləcə də  qeyri-neft 
sənayesinin şaxələndirilməsinin dövlət 
siyasətində prioritet istiqamətlərdən 
biri olduğunu göstərir. Bu, həmçinin 
respublikamızda   qeyri-neft sektoru-
nun uğurla inkişaf etməsindən xəbər 
verir. Keçən il  qeyri-neft sənaye 
sahəsində 12,5 faiz artım əldə olun-
ması da məhz bunun bariz ifadəsidir.   

Bütün bunlar deməyə əsas verir 
ki, Azərbaycanın əldə etdiyi uğurlu 
nəticələr, inkişaf göstəricilərinin davamlı 
olaraq yüksəlməsi həyata keçirilən 
siyasətin, aparılan islahatların real 
həyatda təsdiqini əks etdirir, sosial-iqti-
sadi nailiyyətlərin davamlılığı və daya-
nıqlı inkişaf üçün etibarlı zəmin yaradır. 
Təsadüfi deyildir ki, dünyada gedən si-
yasi-iqtisadi böhran fonunda Prezident 
İlham Əliyevin çevik, praqmatik siyasəti 
sayəsində Azərbaycan xarici iqtisadi 
təsirləri neytrallaşdırıb, nəzərdə tutulan 
bütün sosial-iqtisadi proqramlar tam 
icra edilib, iqtisadiyyatımız artıb. Bütün 
bunlara nail olunmasında isə, iqtisadiy-
yatın şaxələndirilməsi, neftdən asılılığın 
minimuma endirilməsi, sahibkarlıq 
fəaliyyətinin genişləndirilməsi tədbirləri 
xüsusi önəm kəsb edir.

Bu baxımdan, dövlətimizin başçı-
sının sənayeləşmə siyasətinə uyğun 
olaraq, mövcud təbii və iqtisadi re-
sursların istehsala cəlb edilməsi, yeni 
sənaye sahələrinin yaradılması, ən 
müasir texnologiyalar təmin edilməsi 
istiqamətində sistemli tədbirlər həyata 
keçirilir.

İqtisadi tərəqqidə “Bizim uğurlu 
inkişafımız qeyri-neft sənayesinin 
hesabına təmin edilməlidir” prinsipini 
strateji kurs kimi müəyyənləşdirən 
Prezident İlham Əliyevin müvafiq 
sərəncamı ilə “Azərbaycan Respub-
likasında sənayenin inkişafına dair 
2015-2020-ci illər üçün Dövlət Proq-
ramı” sənayenin modernləşdirilməsi 
və strukturunun təkmilləşdirilməsi, 
qeyri-neft sənayesinin ixrac potensi-
alının artırılması, enerjidən səmərəli 
istifadə edən, yüksək əlavə dəyər 
yaradan rəqabətqabiliyyətli sənaye 
istehsalının genişləndirilməsi, yeni 
istehsal sahələri üçün ixtisaslı kadrla-
rın hazırlanması və s. vəzifələr uğurla 
gerçəkləşdirilir.     

Vaqif BİNYATOĞLU, “Xalq qəzeti”

Prezident İlham Əliyevin 22 yanvar 2021-ci il tarixli fərmanı 
ilə İqtisadiyyat Nazirliyinin tabeliyindəki “Sumqayıt Kimya 
Sənaye Parkı” Məhdud Məsuliyyətli Cəmiyyətin əsasında 

İqtisadiyyat Nazirliyinin tabeliyində publik hüquqi şəxs status-
lu İqtisadi Zonaların İnkişafı Agentliyi yaradılıb. Bu məqsədlə 
ölkədəki bəzi sənaye parkları və məhəllələri “Azərbaycan İnves-
tisiya Şirkəti” Açıq Səhmdar Cəmiyyətinin tabeliyindən çıxarılıb. 
Dövlətimizin başçısı bununla bağlı müvafiq sərəncam imzalayıb.

Azərbaycan Xəzər dənizinin hüquqi 
statusunun müəyyənləşdirilməsinə 
təşəbbüs göstərən ölkələrdən biridir

Yanvarın 21-də Azərbaycan Respublikası 
hökuməti ilə Türkmənistan hökuməti ara-
sında Xəzər dənizində “Dostluq” yatağının 
karbohidrogen resurslarının birgə kəşfiyyatı, 
işlənilməsi və mənimsənilməsi haqqında 
Anlaşma Memorandumu”nun imzalanma-
sı ilə bağlı Azərbaycan Prezidenti İlham 
Əliyevlə Türkmənistan Prezidenti Qurbanqulu 
Berdiməhəmmədov arasında videokon
frans formatında  keçirilən görüşdə də bu  
məsələlər diqqqət mərkəzində olub.

S.Fətəliyeva bildirib ki, Xəzərin hüquqi 
statusunun müəyyənləşməsinə sanbal-
lı töhfələr verən Azərbaycan, həmçinin 
dənizin karbohidrogen resurslarının qar-
şılıqlı əməkdaşlıq çərçivəsində işlənməsi 
istiqamətində bir ilkə imza atıb.  Belə ki,  
Azərbaycan dövlət müstəqilliyini bərpa 
etdikdən sonra ulu öndər Heydər Əliyevin 
apardığı uzaqgörən siyasət nəticəsində 
1994-cü il sentyabrın 20-də Bakı şəhərində 
bütün dünyada məşhur olan transmilli 
şirkətlərlə Xəzər dənizində neft yataqlarının 
işlənilməsi və hasilatın pay bölgüsü haqqında 
tarixə "Əsrin müqaviləsi" kimi düşən sənəd 
imzalandı. "Əsrin müqaviləsi"nin imzalanması 
Xəzərin mineral sərvətlərindən istifadə üçün 
dünyanın aparıcı neft şirkətlərinin və xarici in-
vestisiyaların cəlb edilməsi üzrə çox mühüm 
siyasi addım olmuş, bu istiqamətdə dənizdə 
beynəlxalq əməkdaşlığa yol açılmışdır.

 "Əsrin müqaviləsi"ndən sonra Xəzər 
dənizinin zəngin resurslarının işlənməsinə 
dair yeni müqavilələr imzalandı. Hazırda 
əksər region dövlətləri, eləcə də Avro-
panın ayrı-ayrı ölkələri özlərinin enerji 
təhlükəsizliyini respublikamızın təşəbbüsü 
və fəal iştirakı ilə yaradılan şaxələndirilmiş 
mənbələr və dəhlizlər vasitəsilə təmin edirlər. 

Deputatın sözlərinə görə, Azərbaycanın 
"Kəpəz", Türkmənistanın isə "Sərdar" ad-
landırdığı  “Dostluq” yatağı zəngin neft-qaz 
ehtiyatlarına malikdir. Prezident İlham Əliyev 
bundan əvvəl respublikamızın neft-qaz hasi-
latı, nəqli, ölkəmizin enerji potensialının daha 
da yüksəldilməsi istiqamətində yeniliklərin 
olacağı anonsunu vemişdi. 

"Dostluq" yatağının işlənməsi üzrə memo-
randumun imzalanması ilə dövlət başçısının 
verdiyi mesaj  öz təsdiqini tapdı. Bu layihə 
Azərbaycanın neft-qaz sənayesinin perspek-
tiv inkişafı baxımından böyük əhəmiyyətə 
malikdir. Yataqdan hasil olunacaq neft və qaz 
Azərbaycanın mükəmməl infrastrukturu, ixrac 
kəmərləri vasitəsilə daşınacaq. Neft və qaz 
ixracatçısı olan Azərbaycanın həm də tranzit 
ölkə kimi önəmi artacaq.  Memorandumun 
imzalanması Azərbaycanla Türkmənistan 
arasında energetika və nəqliyyat-
kommunikasiya sahələrində əməkdaşlığın 
yeni mərhələyə qaldırılması baxımından çox 
önəmli addımdır. 

S. Fətəliyeva bu layihənin çox böyük 
beynəlxalq və regional əhəmiyyətə malik 
olduğunu da bildirib: “Sözügedən sənədin 
imzalanması sübut edir ki, Xəzər dənizində 
bütün məsələlər dialoq və əməkdaşlıq 
mühitində həll oluna bilər.  Memoran-
dum Xəzər dənizi regionunda enerji və 
nəqliyyat-kommunikasiya layihələrinin 
həyata keçirilməsinə və xarici investorla-
rın bu layihələrə cəlb edilməsinə, habelə 
Azərbaycanın nəqliyyat-tranzit potensialının 
möhkəmlənməsinə yeni imkanlar yaradır”.

Əliqismət BƏDƏLOV, “Xalq qəzeti”

“Bu gün Xəzəryanı ölkələr arasında geniş əməkdaşlıq münasibətləri möv-
cuddur. Bu platformanın yaradılmasında və funksionallığının təmin olunma-
sında Azərbaycanın rolu əvəzsizdir. Azərbaycan hər zaman Xəzərdə dialoq, 
qarşılıqlı anlaşma, əməkdaşlıq və sabitlik mühitinin formalaşdırılmasına böyük 
səy göstərib və dənizinin hüquqi statusunun müəyyənləşdirilməsi üçün ilk 
təşəbbüs göstərən ölkələrdən biri kimi çıxış edib. Xəzəryanı dövlətlər ara-
sında qarşılıqlı kompromis və mövqelərin yaxınlaşması nəticəsində 2018-ci 
ildə “Xəzər dənizinin hüquqi statusu haqqında” Konvensiyanın imzalanma-
sı da buna nümunədir”. Bu fikirləri Milli Məclisin Beynəlxalq münasibətlər 
və parlamentlərarası əlaqələr komitəsinin sədr müavini, YAP-ın Beynəlxalq 
əlaqələr şöbəsinin müdiri Sevinc Fətəliyeva deyib.

